
ATT DWAR ID-DAZJI TA’ IMPORTAZZJONI

(KAP. 337)

Regolamenti tal-2012 li jemendaw ir-Regolamenti

dwar Ħanut Ħieles minn Dazju

BIS-SAĦĦA tas-setgħat mogħtija bl-artikoli 16 u 35 tal-Att

dwar id-Dazji tal-Importazzjoni, il-Ministru tal-Finanzi, l-Ekonomija

u Investiment għamel dawn ir-regolamenti li ġejjin:-

Titolu.

L.S. 337.43

1. It-titolu  ta’ dawn ir-Regolamenti hu r-Regolamenti tal-

2012 li jemendaw ir-Regolamenti dwar Ħanut Ħieles minn Dazju, u

dawn ir-Regolamenti għandhon jinqraw u jiftiehmu ħaġa waħda mar-

Regolamenti dwar Ħanut Ħieles minn Dazju, hawnhekk iżjed ’il

quddiem imsejħa "ir-regolamenti prinċipali".

Jemenda r-
regolament 2
tar-regolamenti
prinċipali

2. Minflok it-tifsira "passiġġieri intitolati" fir-regolament 2

tar-regolamenti prinċipali, għandha tidħol it-tifsira ġdida li ġejja:

" "passiġġieri intitolati" tfisser persuni li jkunu ser jitilgħu

abbord inġenju tal-ajru jew tal-baħar għal destinazzjoni barra

mill-Unjoni Ewropea jew persuni li jaslu minn post li jkun barra

mill-Unjoni Ewropea, iżda ma tinkludix membri tal-ekwipaġġ

ta’ dawn l-inġenji ħlief meta dawn jivvjaġġaw mingħajr

uniformi u/jew bħala passiġġieri ordinarji u kull persuna oħra li

fil-fehma tal-Kontrullur ma tkunx intitolata taħt il-Convention

Concerning Customs Facilities for Touring:

Iżda l-Kontrollur jista’ jippermetti x-xiri ta’ oġġetti ħielsa

mid-dazju minn membri ta’ ekwipaġġi ta’ dawk l-opri tal-baħar

li jkunu ser jitilqu lejn xi destinazzjoni barra minn Malta taħt

dawk il-pattijiet u l-kondizzjonijiet li huwa jista’ jistabbilixxi

sabiex jiżgura l-kontrolli meħtieġa u jiġi salvagwardjat id-dħul

finanzjarju;".

Jemenda r-
regolament 3
tar-regolamenti
prinċipali

3. Il-proviso għas-subregolament (2) tar-regolament 3 tar-

regolamenti prinċipali għandu jiġi sostitwit bil-proviso ġdid li ġej:

"Iżda l-Kontrullur jista’ jirrifjta li jagħti liċenza, u f’kull

żmien jirrevoka kull liċenza mogħtija jew imġedda taħt dawn ir-

regolamenti.".

